
Eneko Agirre, SCIE�BBVA 2021 Fundazioko
Informatika Sari Nazionala
Informatikaren Elkarte Zientifikoak Miker Artetxe ikertzaile gaztea ere

saritu du

Eneko Agirrek, UPV/EHUko irakasleak, SCIE-BBVA 2021 Informatika Sari Nazionala jaso du. / UPV/EHU

Eneko Agirrek, Euskal Herriko Unibertsitateko Lengoaia eta Sistema
Informatikoetako irakasle osoak, eta Mikel Artetxek, Euskal Herriko
Unibertsitatean tesia egin eta orain Facebook AI Research-eko
ikertzaile dena, sarituak izan dira Espainiako Informatikaren Elkarte

Zienti�koa (SCIE, gaztelaniazko siglen arabera) – BBVA Fundazioa 2021
Ikerketa Sarietan.

Agirrek SCIE-BBVA 2021 Informatika Sari Nazionala jaso berri du,
Aritmel modalitatean, zeinetan irakaslearen ingeniaritza
informatikoaren arloko ekarpen zienti�ko bikainak saritzen diren.
Epaimahaiak egindako lana nabarmendu du «lengoaia naturalaren
prozesamenduaren arloan egindako aparteko ekarpenengatik, bereziki
sare semantiko-en garapenean, testu-masa handien ustiapenean, eta
itzulpen automatikoari aplikatutako sare neuronaletan oinarritutako
ikaskuntza ez-gainbegiratuan. Gainera, bere zientzia-argitalpenen
kalitate aparta ez ezik (horietako batzuk erreferentetzat jotzen dira
beren eremuan), nabarmentzekoa da bere ikerketaren emaitzen
transferentzia handia, lidergo zienti�koa –ikerketa-zentro ospetsu
baten zuzendaria da– eta nazioarteko ibilbide oso aipagarria ere, bere
prestakuntzan, kolaborazioetan eta ikerketaren inpaktuan agerikoa
dena».

Hitz Hizkuntzaren Teknologiako Euskal Zentroko zuzendariak eta
UPV/EHUko Informatika Fakultateko irakasle-ikertzaileak «ikerkuntza
taldearen elkarlanetik» datorrela nabarmendu du. «Ixa taldeak 30 urte
daramatza hizkuntzaren prozesamenduan ikertzen eta transferentzia
egiten, orain HiTZ ikerkuntza zentro bezala. Talde horretako giroak
sortu ditu puntako ikerkuntza egiteko baldintzak unibertsitate
publikoan. Sari honek bultzada ematen digu adimen arti�zialean gure
unibertsitatea eta lurraldea erreferentzia bihurtzeko, hizkuntzaren
prozesamenduak sortu duen iraultzaren barruan».

Aitortza Informatikako Ikertzaile Gazteen modalitatean

Era berean, hizkuntza naturalaren prozesamenduaren arloko enpresa
garrantzitsuenetan egindako egonaldien eta ospe handiko
kongresuetan egindako ekarpenen bidez aintzatetsitako nazioartekotze
handiagatik» aitortza jaso du Mikel Artetxek Informatikako Ikertzaile
Gazteen modalitatean.

TEMAS UPV, Zabalik

LO + LEÍDO
El Diario Vasco Zabalik Top 50

Eneko Agirre, SCIE-BBVA 2021 Fundazioko Informatik... https://www.diariovasco.com/zabalik/eneko-agirre-scie...

2 of 6 6/14/21, 10:13



1
2
3
4
5

Eskola adinean elikadura osasungarria sustatzeko fitxa didaktikoak

«Ez da berdina zure garia ekoiztea edo okina bakarrik izatea»

Etxepare Institutuak covid-19ak eragindako egoera zailari aurre egitea lortu duela

adierazi du bere zuzendariak

Oskoletik atera eta ondokoa ulertzeko saiakera

Elgoibarko Udaltzaingoak zaintza indartuko du 'ez jaietan' pilaketak saihesteko

